
				এই পাতাটির মুদ্রণ সংশোধন করা প্রয়োজন। 
অযোধ্যাকাও ]
অতুল্য (১) হইল, যেন ইন্দ্রের নগরী। ভরদ্বাজ-আশ্রম হইল স্বৰ্গপুরী।
হেনকালে সৈন্যসহ ভরত আইসে। এতেক করিল মুনি চক্ষুর নিমিষে। নিরখিয়া ভরতের লাগিল বিস্ময় । তখন মন্ত্রণা করে স্বর্গে দেবচয় | ভরতের সঙ্গে যদি রাম যায় দেশে । দেবগণ মুনিগণ মরিবেন ক্লেশে । রাম দেশে গেলে নাহি মরিলে রাবণ । সাধুলোক সকলের নিতান্ত মরণ ॥ যেরূপে না যান রাম অযোধ্যাভূবন। তেমন করহ যুক্তি, মরুক রাবণ ৷ দেবগণ মুনিগণ করেন মন্থণা । ভুবনমণ্ডল ঘেরে রহে সৰ্ব্বজন ॥ যার যোগ্য যে আবাস যায় সেই জন । যেদিকে যে চাহে তার তাহে রহে মন | মাগিয়া সুগন্ধি তৈল স্নান করিবারে। কেহ যায় নদীতে, কেহ বা সরোবরে ৷ কোন পুরুষেতে গঙ্গা যে জন না দেখে । করে স্নান-তপণ সে পরম কৌতুকে ॥ হাতী ঘোড়া কটক চলিল সুবিস্তর (২) । জলকেলি করে সবে গিয়া সরোবর | ভরদ্বাজ মুনির কি অপূর্ব প্রভাব। কত নদী আশ্রমে আপনি আবির্ভাব (৩) ৷ স্নান করি পরে সালে বিচিত্র বসন । সৰ্ব্বাঙ্গে লেপিয়া দিল সুগন্ধি চন্দন। বহুবিধ পরিচ্ছদ পরে সৈন্যগণ ।
যার যাতে বাসনা পরিল আভরণ |
க
ጏ® Ö
সবার সমান বেশ সমান ভূষণ। কেবা প্রভূ কেবা দাস নাহি নিরূপণ ॥ - ভোজনে বসিল সৈন্য অতি পরিপাট । স্বৰ্ণ-গীট (৪) স্বর্ণ-থাল স্বর্ণময় বাট ৷ স্বর্ণের ডাবর আর স্বর্ণময় ঝারি।
স্বর্ণময় ঘরেতে বসিল সারি সারি | দেবক্যা অন্ন দেয় সৈন্যগণ খায়। কে পরিবেশন করে জানিতে না পায় ৷ নিৰ্ম্মল কোমল অন্ন যেন যুখীফুল । গাইল ব্যঞ্জন কিন্তু মনে হৈল ভুল ৷ রত দধি দুগ্ধ মধু মধুর পয়াস । নানাবিধ মিষ্টান্ন খাইল নানারস | চৰ্ব্ব চন্তা লেহ পেয় (৫) সুগন্ধি সুস্বাদ । যত পায় তত খায় নাহি অবসাদ (৬) || কণ্ঠবিধি পেট হৈল বৃক পাছে ফাটে। আচমন করি ঠাট কষ্টে উঠে খাটে। খাটে গিয়া মহানন্দে করিল শয়ন। কপূরে তাস্থলে কৈল মুখের শোধন ॥ মন্দ মন্দ গন্ধবহ বহে সুললিত । কোকিল পঞ্চম স্বরে গাহে কুহু গীত | মধুকর মধুকরী কাননে ঝঙ্কারে । সুবেশ অপরাগণ লগে নৃত্য করে | অনন্ত সামন্ত সৈন্য মাতি মকরন্দে (৭)। বসন্ত-রজনী বঞ্চে পরম আনন্দে | সবে বলে দেশে যাই হেন সাধ নাই। অনায়াসে স্বর্গ মোরা পাইলু হেথাই ৷ এত সুখ এ সংসারে কেহ নাহি করে । যে যায় সে যাক আমি না যাইব ঘরে ।
_ச்

